
ACTA  2021/08  DA  SESIÓN  EXTRAORDINARIA  DO  PLENO  DO
CONCELLO DE OROSO DO  25/05/2021.

No salón de plenos da casa do Concello de Oroso cando son as 16:00 horas
do día indicado comparecen:

1 Vanesa Boo Martínez (PSdeG-PSOE).
2 Antonio Leira Piñeiro (PSdeG-PSOE)
3 Luis Rey Villaverde PSdeG-PSOE)
4 Javier Grela Mosquera (PSdeG-PSOE)
5 Beatriz Rodeiro Fernández (PSdeG-PSOE)
6 Alexander Doval Expósito (PP)
7 Lidia López Gándaras (PP)
8 Silvia Suárez García (PP).
9 José Carlos Mosquera Boo (PP).
10 José Manuel Mirás Pulleiro (OR)
11 María Teresa Cendal Iglesias (OR)
12 Isabel Fernández Gallego (BNG).

Actúa como secretario o Secretario do Concello D. Federico Suárez Cancelo,
asiste igualmente o interventor da Corporación D. Félix Carrasco del Pozo.
Preside inicialmente o Pleno da Corporación Dª. Vanesa Boo Martínez na súa
condición de Alcaldesa en funcións por renuncia do Alcalde.

Constitúese o Pleno da Excma. Corporación en sesión EXTRAORDINARIA
conforme á convocatoria e segundo a seguinte ORDE DO DÍA

I PARTE RESOLUTORIA

1º.  Toma  de  posesión  de  D.  José  Calvo  Rey  como  concelleiro  da
Corporación.
2º. Elección do Alcalde da Corporación. 
3º.-Aprobar se procede a modificación do réxime de dedicación parcial do
posto  de  Alcalde  da  Corporación  e  do  posto  de  concelleiro  delegado  de
Urbanismo, Obras,  Servizos e Medio Ambiente (EXP. 2021/X999/000267)
previa ratificación da súa inclusión na orde do día.

A Sra. Alcaldesa da por aberta a sesión pasándose a continuación a tratar os
diferentes asuntos da orde do día:

1º.  Toma  de  posesión  de  D.  José  Calvo  Rey  como  concelleiro  da
Corporación.

Recibida a credencia procedente da Xunta Electoral Central como concelleiro
electo de D. José Calvo Rey a Sra. Alcaldesa en funcións procede a darlle
posesión do seu cargo. D. José Calvo Rey procede a tomar posesión do cargo
mediante a seguinte fórmula: 

“prometo  pola  miña  conciencia  e  honor  cumprir  fielmente  as  obrigas  do
cargo de concelleiro,  con lealdade a El Rei,  gardando e facendo gardar  a
Constitución como norma fundamental do Estado”
Pasando a continuación a ocupar o seu sitio no salón de Plenos da casa do
Concello. 

2º. Elección do Alcalde da Corporación. 

Procédese  á  constitución  da  Mesa  de  Idade  formada  polo  concelleiro  de
menor idade, D. Alexander Doval Expósito, o concelleiro de maior idade D.
José Calveo Rey quen actúa como presidente da mesma e o Secretario que
será o da Corporación a fin de proceder a levar a cabo en votación secreta a
elección do novo Alcalde da Corporación.

Desde  a  mesa  de  idade,  pregúntase  se  algún  dos  cabezas  de  lista  dos
diferentes  partidos políticos  presentados  á eleccións  locais  de 2019 e que
obtiveron  representación  no  Pleno  quere  presentar  a  súa  renuncia  a  ser
candidato. 

Polo PSdeG-PSOE de xeito sucesivo presentan a súa renuncia Dª. Vanesa
Boo Martínez,  D. Antonio Leira Piñeiro e Dª. Beatriz Rodeiro Fernández,
polo que concorre como candidato desta formación D. Luís Rey Villaverde. 
Ningún  dos  restantes  cabezas  de  lista  presenta  a  súa  renuncia  polo  que
preséntanse á votación:

-D. Luís Rey Villaverde (PSdeG-PSOE).
-D. Alexander Doval Expósito ( PP).
-D. José Manuel Mirás Pulleiro (OR).
-Dª. María Isabel Fernández Gallego (BNG).

Procédese a continuación a realizar a votación en secreto dando lugar aos
seguintes resultados que son lidos polo Presidente da mesa de idade:

-D. Luís Rey Villaverde (PSdeG-PSOE) 7 votos.
-D. Alexander Doval Expósito ( PP) 4 votos
-D. José Manuel Mirás Pulleiro (OR) 2 votos.
-Dª. María Isabel Fernández Gallego (BNG) 0 votos.

Quedando  deste  xeito  investido  Alcalde  da  Corporación  D.  Luís  Rey
Villaverde ao ter obtido a maioría absoluta do número legal de membros da
corporación. 

Seguidamente procede a tomar posesión do seu cargo como Alcalde mediante
a  seguinte  fórmula:  “prometo  pola  miña  conciencia  e  honor  cumprir
fielmente as obrigas do cargo de Alcalde, con lealdade a El Rei, gardando e
facendo gardar a Constitución como norma fundamental do Estado”

O  Presidente  da  mesa  de  idade  faille  entrega  do  bastón  de  mando  da
Corporación e seguidamente D. Luís Rey Villaverde pasa a presidir a sesión.

O  Sr.  Alcalde  toma  a  palabra  para  dirixirse  ao  Pleno  da  Corporación
sinalando que como non pode ser doutro xeito, quero que as miñas primeiras
palabras  como  alcalde  sexan  de  agradecemento.  En  primeiro  lugar,  cara
Manuel Mirás, a quen teño a honra de suceder neste posto. Notade que digo
“suceder” e non “substituír”, xa que non son iluso e sei que o extraordinario
traballo que fixo Manolo por Oroso e polos seus veciños e veciñas durante
estes últimos 38 anos non ten comparación posible. 
Grazas  pola  túa  entrega  a  Oroso  e  á  nosa  veciñanza.  Creo  que  non  hai
palabras  para agradecerche todo o que fixeches.  Chegaches a unha cidade
dormitorio de Santiago e a convertiches nun pobo, nese Oroso para vivir do
que sempre presumimos. Grazas á túa boa xestión, Oroso é hoxe en día un
Concello saneado, sen débedas e cos mellores servizos.
Da túa man chegaron as mellores infraestruturas e servizos para a veciñanza,
en todas as áreas:
En ensino: a gardería da Chousa, o CEIP do Camiño Inglés,  os primeiros
programas de conciliación familiar, a única aula CEMIT da comarca...
En  cultura;  o  centro  cultural  Fernando  de  Casas  e  Novoa,  os  obradoiros
culturais, a posta en valor do Camiño Inglés...
En sanidade;  un novo centro de saúde polo que seguiremos loitando para
dotalo de  mais  e  mellores  servizos.  Xa  logramos  o  quinto médico,  agora
queremos a súa apertura pola tarde. 
En deportes; o centro deportivo Juanito Amigo, o novo campo de fútbol de
Oroso,  a  remodelación  do  campo  de  fútbol  de  Sigüeiro,  a  piscina
cuberta...por  non falar  desas  escolas  deportivas  das  que  cada  ano  forman
parte mais dun milleiro de persoas, tanto adultas como rapazada...
En  servizos  sociais;  cun  local  de  actividades  específicas  para  os  nosos
maiores, poñendo en valor os locais sociais das parroquias ou promovendo
uns servizos sociais activos e que traballan a prol de cubrir as necesidades de
cada familia: servizo de axuda no fogar, xantar na casa, depndencia, recollida
de alimentos, xestión de axudas...
En economía; co polígono de Sigüeiro e a súa ampliación co polígono de
Oroso Pequeno se implantaron aquí empresas  punteiras que dan traballo a
centos de familias, sen esquecer que aínda temos que desenvolver o de San
Martiño, para cando veñan mellores tempos...
En medio ambiente; poñendo en marcha dous puntos limpos e os primeiros
servizos de recollida selectiva que se implantaron na comarca, por non falar
dese gran pulmón verde de Sigüeiro que chamamos Parque do Carboeiro, e
que 20 anos atrás non era mais que unhas brañas.
En infraestrutura e urbanismo; o primeiro Plan Xeral de Oroso, que permitiu
un desenvolvemento ordenado e respectuoso co medio ambiente; a conexión
coa AP9, ar rotondas da Foca e da N-550, a extensión dos servizos de auga e
saneamento a todas as parroquias, que Oroso sexa o concello con mais sendas
peonís  de  Galicia...e  deixando  xa  ben  encamiñada  a  circunvalación  de
Sigüeiro.

Afirma que non vai a seguir porque podería estar toda a tarde e, de seguro, se
deixaría cousas no tinteiro. 38 anos de traballo dan para moito así que moitas
grazas Manolo. Sacrificio, esforzo, determinación, valor e honestidade.
Polo  que  a  min  respecta,  grazas  tamén  por  confiar  na  miña  persoa  para
sucederte na Alcaldía. Foi un verdadeiro luxo traballar ao teu lado todos estes
anos e espero ser digno da túa confianza. Eu comprométome a poñer todo o
meu esforzo e traballo polo ben da xente de Oroso. Unha tarefa na que sei
que poderei seguir contando coa túa experiencia e colaboración. 
En segundo lugar, quero dirixirme a todos os compañeiros e compañeiras de
corporación. Eu quero ser o alcalde de todos e cada un dos veciños e veciñas
de Oroso. Dos que nos votaron nas últimas eleccións, pero tamén dos que o
fixeron por outra lista ou non foron a votar. Por iso, dende hoxe mesmo fago
un sincero chamamento ao diálogo a todos os grupos municipais para seguir
traballando polo ben de Oroso.
Sabedes  que  vivimos  tempos  difíciles,  non  só  en  Oroso,  senón  a  nivel
mundial. A Covid-19 segue aí e xa comezamos a sentir os efectos dunha crise
a  todos  os  niveis:  social,  sanitaria,  económica....unha  crise  como ninguén
lembraba. É pois, o momento de que todos e todas traballemos na mesma
dirección  e  pensemos  no  benestar  da  nosa  veciñanza  por  riba  das  nosas
diferenzas políticas. 
Por iso, quero tender a miña man aos grupos municipais do Partido Popular e
Oroso Renovable. Sempre que veñades con intención de aportar cousas en
beneficio dos veciños e veciñas de Oroso, este equipo de goberno, e eu como
alcalde, estaremos abertos ao diálogo. 
É tempo de sumar, non de restar ou dividir. Disque se nos coñece polas nosas
accións...pois  ben,  nas  súas  mans  está  decidir  como  queren  que  se
desenvolvan os próximos dous anos de lexislatura.
Así mesmo, quero darlle as grazas ao Bloque Nacionalista Galego por apoiar
a  miña  candidatura  á  Alcaldía.  E,  se  mo  permites,  quero  que  sexa  un
agradecemento nominal a Isabel Fernández.
Isabel, é un pracer traballar contigo, unha persoa con iniciativa e con novas
ideas que sempre enriquecen a acción dun goberno. Sei que nestes dous anos
xa levamos cumprido mais da metade do noso acordo de goberno e agardo
poder seguir avanzando no seu cumprimento íntegro o antes posible. 
E como non, moitas grazas  tanto aos concelleiros  e concelleiras  do grupo
municipal  socialista,  como  a  todas  as  persoas  que  integran  a  familia  da
agrupación  socialista  de  Oroso  por  apoiar  por  unanimidade  a  miña
candidatura. Sei que non estou so nesta nova etapa. Conto cuns marabillosos
compañeiros e compañeiras de viaxe que, xuntos, formamos un gran equipo.
Así  que  Vanesa,  Antonio,  Beatriz,  Javier,  José...grazas,  sen  vos  sería
imposible sacar isto a diante. 
Sei que sodes xente honrada, preparada, traballadora e, por riba de todo, boas
persoas. Coñezo a vosa implicación e as vosas gañas de traballar por Oroso.
Conto con todos e cada un de vos. Xuntos seguiremos facendo moitas cousas
boas pola veciñanza. Tamén igualmente quero agradecer o traballo feito neste
tempo por Jonatan. 
En terceiro  lugar,  quero  dirixirme tamén aos  traballadores  e  traballadoras
desta casa,  algúns  deles  aquí  presentes.  Son consciente  de que  conto cun

fantástico grupo de profesionais, que tendes demostrado o voso compromiso
por Oroso en moitas ocasións. Pero o que fixestes polos veciños e veciñas
durante  estes  meses  de  confinamento  e  pandemia  sanitaria  non  ten
comparación.  Foi  todo  un  exemplo  de  traballo,  esforzo  e  entrega  para
conseguir que ningunha familia de Oroso puidera quedar desatendida.  Por
iso, e no nome de todas esas persoas, moitas grazas. 
Sei que poderemos seguir contando co voso traballo e profesionalidade, por o
imos precisar.  Pola miña parte,  tendes o meu compromiso de que a miña
porta  sempre  estará  aberta  para  facilitarvos  o  desenvolvemento  do  voso
traballo. 
Non quero estenderme mais xa que isto non é un mitin. Só quero agradecerlle
á miña familia o seu apoio e pedirlles desculpas por anticipado, pois sei que
este cargo que asumo hoxe fará que me vexan cada vez menos por casa.
Asumo esta Alcaldía coa maior das responsabilidades e coa ilusión de facelo
o mellor posible. Espero estar á altura do magnífico traballo realizado por
Manolo  ao  longo  destas  décadas.  O  meu  mandato  seguira  o  camiño que
deixou marcado: mellorar a calidade de vida dos veciños e veciñas de Oroso.
E para conseguilo, espero contar coa colaboración de todas as persoas aquí
presentes. 
Moitas grazas. 

3º.-Aprobar se procede a modificación do réxime de dedicación parcial
do posto de Alcalde da Corporación e do posto de concelleiro delegado
de  Urbanismo,  Obras,  Servizos  e  Medio  Ambiente  (EXP.
2021/X999/000267) previa ratificación da súa inclusión na orde do día.

O Sr. Alcalde sinala que primeiramente é necesario ratificar a inclusión deste
punto na orde do día.

Toma a palabra D. José Manuel Mirás Pulleiro (OR) quen primeiro quere
darlle a noraboa ao novo Alcalde e esperemos que efectivamente estea aberto
ao diálogo. 

Non  existindo  mais  intervencións  o  Sr.  Alcalde  somete  a  ratificación  da
inclusión na orde do día a votación e o Pleno por:

Votos a favor: trece ( 6 do PSdeG-PSOE; 4 do PP; 2 do OR e 1 do BNG).
Votos en contra: ningún ( 0 votos ).
Abstencións: ningunha ( 0 votos ) aproba a ratificación da inclusión deste
asunto na orde do día.

Logo de ver a proposta asinada pola Alcaldesa en funcións que di:

“Logo de ver que con data de 25/06/2019 o Pleno da Corporación acordou
asignar ao posto de concelleiro delegado de Urbanismo, Obras, Servizos e
Medio  Ambiente  con  dedicación  parcial  unha retribución  bruta  anual  de

22.000,00  euros,  en  12  pagas  mensuais  e  2  extraordinarias,  cunha
dedicación mínima ao cargo de 27,5 horas semanais en cómputo anual. 
Así  mesmo  no  mesmo  pleno  acordouse  asignar  ao  posto  de  Alcaldía  –
Presidencia  con  dedicación  parcial  unha  retribución  bruta  anual  de
35.853,12 euros en 12 pagas mensuais e 2 extraordinarias, cunha dedicación
mínima ao cargo de 30 horas semanais en cómputo anual. 

Logo de ver igualmente que por acordo da Corporación do 19/10/2020 (Exp.
2020/X999/000357) o pleno da Corporación acordou suprimir a dedicación
parcial  do  posto  de  Alcaldía  –  Presidencia  acordada  polo  pleno  de
25/06/2019 e a conseguinte retribución da mesma.

Tendo  en  conta  a  necesidade  de  reestruturar  o  grupo  de  goberno  como
consecuencia  da  renuncia  ao  posto  de  concelleiro  de  Alcalde  da
Corporación  de  D.  Manuel  Mirás  Franqueira,  producida  con  data  de
10/05/2021. 

Logo de ver o certificado de existencia de crédito emitido polo Interventor da
Corporación con data de 18/05/2021 así como o informe favorable emitido
polo Secretario e o Interventor da Corporación coa mesma data.

Por conseguinte e como a dedicación parcial e exclusiva configurase como
un dos dereitos socio-económicos dos concelleiros por medio da lexislación
vixente,

PROPOÑO Ó PLENO DA CORPORACIÓN A ADOPCIÓN DO SEGUINTE
ACORDO:

1º)  A  aprobación  das  seguintes  dedicacións  parciais  a  desempeñar  polos
seguintes cargos:

Alcaldía - Presidencia, cunha retribución bruta anual de 36.570,18 euros, en
12  pagas  mensuais  e  2  extraordinarias  con  unha  dedicación  mínima  ao
cargo de 30 horas semanais en cómputo anual.

2º) A devindicación e pago das contías establecidas farase do mesmo xeito
que as  retribucións  do  persoal  do  concello  e  poderán serán  aumentadas
anualmente  coa  aprobación  dos  orzamentos  anuais  da  corporación  no
porcentaxe máximo previsto da lei de orzamentos xerais do estado para os
gastos de persoal do sector público.

3º  Suprimir  a  dedicación  parcial  do  posto  de  Concelleiro  delegado  de
Urbanismo, Obras, Servizos e Medio Ambiente acordada polo pleno con data
de 25/06/2019 e a conseguinte retribución da mesma.”

Ábrese unha quenda de intervencións.

PLENO

Toma a palabra D. José Manuel Mirás Pulleiro (OR) quen afirma que neste
punto nos imos a abster. 

Intervén D. Alexander  Doval Expósito (PP) quen afirma que en proba da
nosa boa vontade e a fin de darlle unha oportunidade ao diálogo que acaba de
propoñer o novo Alcalde nos imos abster neste punto tamén. A posición do
noso grupo respecto do custe total do goberno xa o dixemos no seu día pero
como xesto de boa vontade nos imos a abster xa que non nos parece moito o
soldo da Alcaldía e é prácticamente o mesmo que tiña no seu día o anteiror
Alcalde.

D.  Antonio Leira  Piñeiro  (PSdeG-PSOE) quere  darlle  a  noraboa  ao  novo
Alcalde e igualmente considera que se trata dun soldo xusto e por iso van a
votar a favor.

Dª. Isabel Fernández Gallego (BNG) afirma que o que traballa ten que ter
para comer e por iso va a votar a favor. 

O Sr. Alcalde considera que os 103.000 euros para 5 persoas non é moito
comparado con Alcaldes que eles so cobran 50.000, así que considera que
antes de falar se ten que mirar ao mellor no propio partido. 

O Sr. Alcalde da por rematado o debate sometendo a proposta de acordo a
votación e o Pleno por:

Votos a favor: sete ( 6 do PSdeG-PSOE e 1 do BNG).
Votos en contra: ningún ( 0 votos )
Abstencións: seis ( 4 do PP e 2 de OR) adopta o seguinte acordo:

1º)  A  aprobación  das  seguintes  dedicacións  parciais  a  desempeñar  polos
seguintes cargos:

Alcaldía - Presidencia, cunha retribución bruta anual de 36.570,18 euros, en
12 pagas mensuais e 2 extraordinarias con unha dedicación mínima ao cargo
de 30 horas semanais en cómputo anual.

2º) A devindicación e pago das contías establecidas farase do mesmo xeito
que  as  retribucións  do  persoal  do  concello  e  poderán  serán  aumentadas
anualmente  coa  aprobación  dos  orzamentos  anuais  da  corporación  no
porcentaxe máximo previsto da lei de orzamentos xerais do estado para os
gastos de persoal do sector público.

3º  Suprimir  a  dedicación  parcial  do  posto  de  Concelleiro  delegado  de
Urbanismo, Obras, Servizos e Medio Ambiente acordada polo pleno con data
de 25/06/2019 e a conseguinte retribución da mesma.”

PLENO

E non sendo outro o obxecto da presente sesión a Sra. Alcaldesa en funcións
da por rematada a mesma levantándose a sesión cando son as 16: 40 horas do
día sinalado ao comezo da presente acta que asina dixitalmente o Secretario
da  Corporación  para  dar  fe  da  mesma co  visto  e  prace  do  Sr.  Alcalde  –
Presidente.

O Alcalde - Presidente O Secretario.
Luís Rey Villaverde.      Federico Suárez Cancelo. 

